
norðurlandaráðið

Norrøna samstarvið
kann geva fyrimunir Eftirlitið við læknum, sum hava gjørt 

mistøk, skal gerast munandi betri, men 
fyribils verður ES-skipanin brúkt

Á fundinum í Reyhkjavík kom eitt uppskot fram um, at vit fáa felags norðurlendskt persónsnummar

Árni Gregersen

Ein felags norðurlendsk 
skráseting av ferðandi 
læknum, sum ikki duga 
sítt handverk nóg væl, skal 
stovnsetast, um tað vísir 
seg, at skipanin hjá ES ikki 
virkar nóg væl.

– Politiskt komu vit ikki 
longur enn til at siga, at um 
skipanin hjá ES ikki virkar 
nóg væl, so noyðast vit at 
gera eina norðurlendska 
skráseting.

Hetta sigur Sonja 
Mandt, sum situr í trivn­
aðarnevndini hjá Norður­
landaráðnum.

Tað er ein kanning, sum 
Danmarks Radio hevur 
gjørt, sum hevur sett málið 
á dagsskránna. 

Kanningin vísti, at 
tað er lutfalsliga lætt hjá 
vánaligum læknum at 
ferðast millum størv í 
norðurlondum, uttan at 
nýggju arbeiðsgevararnir 
vita, um hesir læknar hava 
gjørt avgerandi mistøk og 
hava fingið viðmerkingar í 
pappírini í onkrum øðrum 
norðanlandi.

Hetta er eisini galdandi 

fyri onnur starvsfólk í 
heilsuverkinum. Í fleiri 
førum hava fólk fingið 
arbeiðir innan heilsuverk 
í øðrum londum, hóast tey 
hava mist góðkenningina í 
heimlandinum.

Krav síðani 2010
Norðurlanda Ráðið hevur 
leingi havt eyguni við 
nomadulæknunum, sum 
ferðast runt, hóast teir 
hava mist góðkenning ella 
hava fingið viðmerkingar í 
pappírini, tí teir hava gjørt 
álvarslig mistøk.

Hetta hevur álvarsliga 
ávirkan á trygdina hjá 
sjúklingum í norðurlond­
um.

Ráðharraráðið hevur 
sagt nei til at gera eina 
serliga norðurlendska 
skrá yvir hesar læknar 
og heilsustarvsfólk, men 
hevur arbeitt fyri, at tað 
verður lættari at flyta upp­
lýsingar millum londini 
gjøgnum skipanina, sum 
ES longu hevur.

ES og EØS londini hava 
eina skipan, har tað ber til 
at eftirkanna førleikarnar 
hjá starvsfólkum í heilsu­

verkinum og tryggja at teir 
eru nóg góðir til at virka í 
ES.

Ráðharraráðið hevur 
eisini arbeitt við at betra 
eina 20-ára gamla avtalu, 
sum gevur heilsustarvs­
fólkum møguleikar at 
arbeiða í hinum norður­
londunum.

Tann broytingin, sum 
ráðharraráðið arbeiðir við, 
hevur við sær, at reglurnar 
hjá ES um góðkenning eis­
ini verða galdandi í øllum 
norðurlondum. Tað fer eis­
ini, at hava við sær, at  øll 
kunnu brúka ávaringar­
skipanina hjá ES.

Trivnaðarnevndin tók 
undir við ynskjum hjá 
ráðharraráðnum, men av­
gjørdi samstundis, at skip­
anin skal eftirmetast um 
tvey ár,

Vísir tað seg tá, at ES-
skipanin ikki gevur sjúkl­
ingunum nóg góða trygd, 
so eiga norðurlond enn 
einaferð at taka støðu til, 
um tað ikki er rætt at gera 
eina serliga skrá og eina 
norðurlendska ávaringar­
skipan. 

Samlað yvirlit yvir 
læknar sum ikki
duga sítt handverk

Felags persónshnummar í øllum Norðurlondum

Árni Gregersen

Á fundinum í Reykjavík var 
eitt av evnunum at taka 
burtur forðingar, so tað fer 
at vera lættari at flyta mill­
um norðurlond.

Ein stórur trupulleiki, 
sum ómetaliga nógv fólk 
renna seg fast í er, at tá ið 

tú fert í eitt av hinum lond­
unum, so hevur tú ofta brúk 
fyri einum persónsnummari, 
sum myndugleikarnir í hin­
um landinum skulu brúka.

Tí hava umboð fyri mið­
flokkarnar skotið upp, at 
vit fáa eitt felags persóns­
nummar, sum er galdandi í 
øllum norðanlondum.

Persónsnummar skal 

brúkast, tá ið tú skalt arb­
eiða, tá ið ein konta skal 
stovnast í einum peninga­
stovni ella tá ið vit skulu 
skráseta bústaðin.

Sum tað er nú, so er tað 
torført umsitingarliga at fáa 
eitt nýtt persónsnummar til 
vega í nýggja landinum.

Fyrr var persónsnumm­
arið fyri tað mesta brúkt at 

tryggja identitetin hjá okk­
um sum borgarar.

Í dag er hetta eitt amboð, 
sum væl kann brúkast til at 
forða fyri, at fyristingarligar 
forðingar gera tað torført at 
flyta millum londini.

– Tíðin er komin, at vit 
sleppa burturúr pappírs­
leysari og óskipaðari sam­
veru til skipaði viðurskifti, 

halda politikarar úr miðjuni, 
sum løgdu uppskot fram um 
sameint norðurlendsk per­
sónsnummar á Norðurlanda­
ráðsfundinum í Reykjavík.

Poul Michelsen, sum er 
landsstýrismaður við norr­
ønum samstarvi, heldur ikki, 
at hetta er eitt uppskot, sum 
fer at vinna frama.

Millum royndu politikar­

arnar var hetta eitt uppskot, 
sum meira varð roknað sum 
frí fantasi.


